
				এই পাতাটির মুদ্রণ সংশোধন করা প্রয়োজন। 
( s )
ভাবের সহিত কি সুন্দর খাপ-সই ! ভাবের সৌন্দৰ্য্যকে যেন ফুটাইয়া তুলিয়াছে ! অলঙ্কারমণ্ডনে “পার্ববর্তী” যেমন ফুটিয়া উঠিয়াছিলেন, বিবিধ উপমাভূষণে কবির এই কাব্যস্বন্দরীও - তেমনই, “কুসুমভূষণে লতার স্যায়—নক্ষত্ৰ-ভূষণে রাত্রির স্যায়—বিহঙ্গ-ভূষণে নদীর ন্যায়”, পূর্ণসৌন্দর্ঘ্যে ফুটিয়া উঠিয়াছে ! 彈
কালিদাসের এই অপূর্ব চিত্রশালিকার চিত্রগুলির একটুএকটু পরিচয় দিয়া, উহাদিগের প্রতি পাঠকের দৃষ্টি আকর্ষণ করিতেছি। এ পরিচয় কেবল উপাদানের পরিচয় মাত্র। চিত্রসৌন্দৰ্য্য, পাঠক, কাব্যেই উপভোগ করিবেন।
১ । হিমালয় ।
গ্রন্থারস্তেই নগাধিরাজ হিমবানের বর্ণনা । এই বর্ণনায় হিমালয়ের বিরাটত্ব ও বিপুল ঐশ্বৰ্য্য যেন চক্ষের উপরে ধরা হইয়াছে। ইহার অনন্ত রত্ন, ধাতুমস্ত শিখর-সকল, গজ, সিংহ, চমরী, কিন্নর-কিন্নর, বিদ্যাধর-বিদ্যাধরী ;—ইহার স্বাভাবিক বেণু-নিনাদ, সুরভি উপবন, পদ্ম-খচিত সরোবর, জ্যোতিৰ্ম্ময় ওষধি ;—সকলই তাহার অধিরাজত্বের পরিচয় প্রদান করিতেছে !
কালিদাসের স্বভাব-বর্ণণার বিশেষ এক সূক্ষ সৌন্দৰ্য্য এই যে, উহার প্রত্যেক অঙ্গই সমগ্রের সহিত সুন্দর লাগ সই—প্রত্যেকটাই যেন সমগ্রকে ফুটাইয়া তুলে ! '

	        এই পাতাটি অন্য কোনো ভাষায় উপলব্ধ নয়।

